Ordenanza nº 13.

TAXA POLO TRASLADO DE CADÁVERES

Artigo 1º.- FUNDAMENTO E NATUREZA


No uso das facultades concedidas polos artigos 133.2 e 142 da Constitución e polo 106 da Lei 7/1985 do 2 de abril, reguladora das báses do réxime local, e consonte ó disposto nos artigos 14 a 19 e 20.4 p) da Lei 39/1988 do 28 de decembro, reguladora das facendas locais (modificada pola Lei 24/1998 de 13 de xullo), este Concello establece a taxa polo traslado de cadáveres, que se rexerá pola presente Ordenanza fiscal as normas da cal atenden ó previsto no artigo 58 da devandita Lei 39/1988.

Artigo 2º.- FEITO IMPOÑIBLE


Constitúe o feito impoñible desta taxa a utilización, previa autorización, do servicio de traslado de cadáveres ó cemiterio municipal ou a outras localidades.

Artigo 3º.- SUXEITOS PASIVOS


Son suxeitos pasivos en concepto de contribuíntes as persoas físicas e xurídicas beneficiarias da prestación do servicio.

Artigo 4º.- COTA TRIBUTARIA


A cota tributaria determinaráse por unha cantidade fixa segundo o destino do traslado:

· Tarifa 1ª.- CEMITERIOS DO TERMO MUNICIPAL. Por prestación do servicio: 129,90 €  (21.614 pts)

· Tarifa 2ª.- CEMITERIOS FÓRA DO TERMO MUNICIPAL. Ademáis da tarifa anterior de 129,90 € cobraráse 0,37 € (62 pts) por km percorrido, e este importe quilométrico nunca será inferior a  37,30 € (6.206 pts).

Artigo 5º.- NORMAS DE XESTIÓN


O Negociado de servicios básicos, mercados e trasporte informará sobre a procedencia  da concesión da autorización de traslado, e na resolución sinalaráse a hora da prestación do servicio, que de ser posible  será conforme ca solicitude.


Ese Negociado emitirá as liquidacións en concepto de taxa polo traslado de cadáveres baseándose no acordo de concesión e notificaráas ós suxeitos pasivos para que fagan o ingreso.

Artigo 6º.- INFRACCIÓNS E SANCIÓNS


Para todo o relativo á calificación das infraccións tributarias, e a imposición das sancións correspondentes, rexerá o disposto nos artigos 77 e seguintes da Lei xeral tributaria.

DISPOSICIÓN DERRADEIRA


A presente Ordenanza foi aprobada de xeito provisorio polo Pleno da Corporación na sesión ordinaria celebrada o día nove de novembro de dous mil un, e non se presentaron reclamacións, polo que entendese aprobada definitivamente. Comezará a aplicarse a partir do primeiro de xaneiro do ano dous mil dous, e aplicarase mentres non se acorde a súa derrogación ou modificación.
